
Gewunnaa!!

Aa das Geschichdelche, das wuu ich Eich heit vezaihle will, is lang vorm arschde Waltkrieg
bassiert.

De Hanniggel — heit isser lengschd net maih am Laawe -- woaren Bauer inneme klaane Ort
vum vorrere Ourewoald. Er woar, wie mer sou seschd, e richtig Schlitzouher, das wuu sich in
soi Vehaltnisse vun kaam annern hot noigugge losse. Es woaren beduuchde Mann, wanners
aa net ande Doa geleggd hot. Mit soiner Gescheidigkeit woars freilich net sou weit har.
Awwer das is net weirers uffgefalle.

Aamool woarer uffe landwartschafdlich Ausschdellung noach Darmschdadt gefoahrn. Dort
horrer sich vunnerer schdine Darmschdarrer Ausschdellungsmamsall drei Louse uffbablle
losse. Es hot joo hadd gehoalte, bisserse genumme hot. Doch das Frailoinche horren mit
ehre grouRe schwazze Aage sou treiharzig ougeguggd, dasser am Enn doch druff noigefalle
is. ,Winschese auch, dal8 lhne die Gewinnlist zugeschdellt wird? Mit Porto kost dads zwanzig
Pfennig mehr!“ ,Ei freilich, Maadche!“, horrer gesoat und horrer fuffzig Penning in die Hand
gedrickt. ,,Anfangs November bekomme se die List zugeschdellt!“ hot das Bebbelche gesoat,
soi Adral} uffnodiert un is weirergange. ,,Sie, Frailoin!, wollter ruufe ,,ich krieh noch dreiRig
Penning raus!“ Doo sinn awwer groad e poar Gail vebeigefiehrt worrn un bisser sich
umgeguggd hot, woar die Klaa veschwunne.

De Hanniggel hot schun goar net maih an soi Louse gedenkt, doo is anneme schdine Doa en
Brief aus Darmschdadt kumme. Er horren schnall uffgeresse un woas woar droi? — Die
Ziehungslist vunde landwartschafdlich Ausschdellung in Darmschdadt. Wie soi Fraa zor
Schdowwedeer roigeguggd hot, horrer die List hordig veschwinne losse, dann die Oald hat
net ze wisse brauche, dasser sich in Darmschdadt die drei Louse hot uffhenke losse. Wiese
wirrer veschwunne woar, horrer inde Schubbloare vun soim oaldmoorige Sekredeer
rumgewiehlt un hot endlich aa — nadierlich ausgerachend inde letschde — die drei Louse
wirrergefunne. Hordig horrer die Deer zuugeriggelt, dassen kaans hot schdeern kenne, hot
die List uffem Disch ausenannergebraad, soin Brill uffgehockt un in aaner Uffreegung die List
schduriert. Dds woar net sou aafach, veschdanne. Vor dem veele Zoahlekroom issesem ganz
schwummerig vor de Aage worrn. Aerschd noach langem hie un har issem die Schdalladarn
uffgange. Aa Lous noachem annern horrer jetz aanzadln vorgenumme un hot jeeresmool ehr
Nummeroo mit deene Zoahle inde List vegleche. ,Holla!“ — Beim letschde Lous isser
schdutzig worrn. In dare Ziehungslist ganz unne — dunneldrrer nochemool. — Er hot soin
Brill feschder uff die Noas gedrickt un dds aane Aag zuugepatzt. Richdig! Doo hot ganz
deitlich diesdlb Zoahl geschdanne, die wuu als Nummeroo uff dem Lous uffgedruckt woar.
Inerer Klammer nawwedrou hot ,Haarb“ geschdanne. ,,Dunner un Doria!“ horrer in aaner
Fraad geruufe un hot uffde Disch gebumbd, dal’ die Ziehungslist wakgeflooge is. ,,Dunner un

Dorial, ich habb gewunnaa! Ich habb e Harb gewunne! E Harb! E Harb! — Harrloin, wann ich
nor willt, woas das weer, woas ich doo gewunne habb!“ , Woart mool, ich gdih niwwer zum
Boijemoaschder. Dar woaRes, dar is gewarfelt. Dar hot schun mainder ausbaldoowert!“ —Un
er is niwwer zum Boijemoaschder gange. Dem horrer awwer nix vunde nehere Umschdend
un vunde Ziehungslist gesoat, dann dar hot aa net soi Noas doo noizehenke brauche. Er hot
daswadje arschd vun woas annerm gebabbelt un dann, wie sichs Geschbreech gawwe hot,
sou ganz unner de Hand gefroagt: ,Boijemoaschder”, horrer gesoat, , Ei doo fellt mer groad
woas oi! Woas is dann eijendlich e Harb?“ — ,)E Harb?, e Harb?“ hot dar zor Antwort gawwe
und hot sich hinner de Ouhern gekratzt. ,E Harb“? E Harb? Hanniggel, das konn ich der
waiklich net verroare. Das waal} ich sdlwert net! Awwer waaschde woas? Am beschde
gaihschde doo mool zum Schullehrer. Dar wards wisse, das issen schdurierte Mann!“

— Un de Hanniggel is zum Lehrer gange un hot aa wirrer sou hinnerum soi Froag
ougebroacht. ,E Harb?“, hot de Lehrer gesoat un hot sich aa wirrer hinner de Ouhern
gekratzt. ,Auswennig woal ich dis aa net, awwer woart mool, dds warrn mer glei hawwe!“
Er is an soin Bicherschrank gange un hot de Band H vun soim Laxigoon ausem Joahr 1875
rausgehollt. ,Ha — ha — ha — Haraforas”, horrer vor sich hiebuchschdawiert. ,,Gugg mool
ou”, horrer vor sich hiegebrummt ,dds hawwich aa net gewiRt. Das issen Volksschdamm
ufferer Insel vum Indische Archipall. — ,Weirer”, horrer vorgeldase: ,Harakiri, eine in Japan
gewissermalen gesetzlich gewordene Art vun Sadlbschdmord.” — Das isses aa net”, hot
unser Hanniggel noilawenzelt. ,Jetz nor mool oachtgebaRt!“ hot de Lehrer gesoat ,jetz
musses ball kumme! — ,Harald |, Keenig vun Norwaage — Harburg, Kreisschdadt im
Landdrostelbezaik Liinneburg.” — ,,Doo hetts dezwische schdai misse” hot de Lehrer klaalaut
zum Hanniggel gesoat, hot de Kobb geschillt und das Buch zuugeschloae. ,Ja, liewer Mann,
ich kann Eich doo mim beschde Wille net hélfe. Ehr saht joo sadlbschd, ,Harb” schdaiht net in
moim Laxigoon. Dds mul} sou abbes ganz neimooriges soi, das wuus doomools noch net
uffde Walt gawwe hot. Sunschd heen mers beschdimmt doodroi gefunne.”

Der Hanniggel is orik beddbbert und endeischd wakgange. Doo horrer unnerwadks en
bekannte Maakler getroffe. ,Hoalt, dar kommer beschdimmt Auskunft gawwe” horre,
gedenkt, ,der kimmt iwweroal rum un is in allem kundewidd.” ,Du, Guschdav!“, horrerm
zuugeruufe ,bleib mool en Aageblick schddih! Konnschd duu mer velleicht soae, woas e Harb
is?“ ,E Harb?, e Harb?“ hot dar gesoat un hot sich aa wirrer hinner de Ouhern gekratzt. ,Ich
maan, ich hett schun mool vun sou abbes plaurern heern. Woas soll das dann uugefehr soi?“
De Hannigel hot fetz en Daal vun soiner Gehaamniskreemerei uffgawwe un hot dem
Guschdav verroare, dasses mit de Landwartschafd zammehenke mif3t. ,,Ach ja!“ hot iwwere
Weil de Guschdav gesoat, ,jetz waall ichs wirrer! E Harb isse ganz neimoorig
landwaérdschaftlich Maschien, wiese hierzeland noch naarjenswuu in Gebrauch is. Wie
kimmschde dann doodruff?“ — ,Ich habb das Wort zuufellig neilich mool uffgeschnabbd un
seitdem gaiht mers duschuur im Kobb rum!“ —

De neechschde Moijend in aller Harrgottsfrieh hot der Hanniggel soi zwaa Gail oigeschbannt
un is zum Dorf nauskajaggert. Ande heitig Wartschafd vum Krichbaum in Bensem horrer
Hoalt gemaocht. ,Sou, jetz ward drschd mool richdig gefriehschdickt, veschdanne!, horrer zu
sich sdlbschd gesoat. Bei souerer neimoorig landwartschaftllich Maschien schbringt das
schun raus!“ Un er hot sich e Ruumschdick mache losse, sou grouls wie en Aabtrittsdeckel un
e grould Drakschibb voll Geraischdene un hot e poar schidine Halwe dezu gebechert. Dann
isses heidi gange, die BaikschdroaB entlang gdje Darmschdadt zu. Alles horrem
noachgeguggd un hot gedenkt: ,,Das muB awwer en beduuchder Ourewaller Bauer soi, dar

wuu mit soueme schweere Wagge un mit zwaa Gail am halle Waikdoa iwwer Fald mache
konn.”

In Aewwerschd isser noch mool oigekehrt un hot soine Gail es zwadde Mool Hawwer
vorgeworfe. ,,Mer woald jo net, wie schweer die Maschien wiegt, doo solle sich die Diern
zevoorde noch mool richdig schdaike!” ---

In Darmschdadt horrer sich erkunnigt, wuu mer die Gewinne vunnde letschd
landwartschafdlich Ausschdellung oabholle kennt. Er is aa glei an die richdig Schdell gewesse
worrn. En froindlicher Harr horren dort in Empfang genumme. ,Sie winschen, mein Herr?“,
horrern gefroagt un hot unserm Hanniggel glei en Schduhl ougebodde. ,Ei“, hot de
Hanniggel gesoat un die Fraad horrem aus de Aage geguggd, ,ei ich wollt moi Maschien
oabholle. Se wisse doch! Die, wuu ich bei Eich inde landwartschafdlich Ausschdellung
gewunne habb!“ — ,Eine Maschine? Nein, das kann nicht gut moglich sein! Es waren nur
zwei Maschinen da, und die sind bereits abgeholt worden. Na, zeigen Sie mal lhr Los her!”
Doo hot de Hanniggel bissel klaalaut soi Lous aus de Dasch gezooge un hots dem Mann
hiegehoalte. Dar hot uffs Nummeroo geguggd, is ane Regaal gange un hot e klaa oigewickelt
Bageed rausgehollt. ,,So, das ist ihr Gewinn. Ueberzeugen Sie sich bitte selbst”! Hier ist lhre
Losnummer und hier steht dieselbe Zahl auf dem Paket.” — , Is das alles?“, hot de Hanniggel
ganz veschdeert vor sich hiegeschdorrert. , Is das alles?” Uff moiner Ziehungslist schaiht doch
druff, ich hett e Herb gewunne! Ich hdbb mer soae losse, e Harb weer e neimoorig
landwartschafdlich Maschien!” — , | wo“, hot dar Darmschdarrer Harr gelachelt. ,Harb ist die
Abklirzung von Haarburste! Die hier ist Gbrigens bildschon mit echten Schweinsborsten!” —

Wann in dem Aageblick aaner den Hanniggel geschdoche hett, ich glaab, er hett kaan
Drobbe Blut von sich gawwe. Er hot sich uffde Schduhl falle losse, den wuuer die ganz Zeit
iwwer goar net bedacht gehadde hot, is dann pletzlich uffgeschbrunge, hot die
Hoahrbarschd an die Wand gefeiert un hat den heefliche Harr ougebrillt: ,Eich
Darmschdarrer duu ichs darme! Aamool hawwich mich vun Eich Lumbeseckel uuze losse! Es
zwaadde Mool bassiert das net maih, veloRt Eich druff! Bei Eich schbeel ich moi Labbdoa kaa
Lodderie maih!“

